
ᐧᐃᓐᑕᒪᑫᐧᐃᓐ ᐁᐧᐃ ᐊᓂᒪᑕᓄᑲᑌᒃ 

ᒋᐅᓇᑌᒃ ᐃᐃᐧᐁ ᐱᐧᐊᐱᑯᔭᑉ ᑲᐅᓐᒋ ᐱᒥᔭᒪᑲᒃ ᐃᔥᑯᑌ  

ᑫᐅᓐᒋ ᐱᒪᓄᑲᑌᒃ ᐃᐃᐧᐁ ᐧᐊᐸᓄᓐᒃ ᓀᓐᑲᐱᐊᓄᓐᒃ ᐃᔥᑯᑌ ᑲᐅᓐᒋ ᓴᑲᐱᑫᓯᓐᒃ 

 

ᐅᓐᑌᕆᔪ ᐃᔥᑯᑌ ᑲᐊᐱᑕᒧᐧᐊᒡ (ᑲᐃᒋᑲᓄᐧᐊᒡ “ᐅᑕᐱᑕᒪᑫᒃ”) ᐅᒪᒋᑐᓇᐧᐊ ᒪᐧᐊᒋᐃᑎᐧᐃᓐ ᒋᐅᓇᒋᑲᑌᒃ 

ᐱᐧᐊᑯᔭᑉ ᑲᐅᓐᒋ ᐱᒥᔭᒪᑲᒃ ᐃᔥᑯᑌ ᑲᐅᓇᐱᑫᓂᑲᑌᒃ ᐅᔥᑭ ᐃᔥᑯᑌᐧᐃᔭᑉ ᐃᒪᓇᑫ ᑭᐧᐁᑎᓄᓐᒃ 

ᐧᐊᐸᓄᓐᒃ ᐃᐃᒪ ᑕᔥ ᑲᔦ ᑭᐧᐁᑎᓄᓐᒃ ᓀᓐᑲᐱᐊᓄᓐᒃ ᐅᓐᑌᕆᐅ: ᐧᐊᐸᓄᓐᒃ ᓀᓐᑲᐱᐊᓄᓐᒃ ᐃᔥᑯᑌ 

ᑲᐅᓐᒋ ᓴᑲᐱᑫᓯᓐᒃ.  ᐃᑭ ᐅᓐᑌᕆᔪ ᐃᔥᑯᑌ ᑲᓂᑲᓂ ᑲᓇᐧᐊᐸᑌᑕᒧᐧᐊᒡ ᑭᐃᑭᑐᐧᐊᒃ ᐃᐃᐧᐁ ᑲᐧᐃ 

ᒪᑕᓄᑲᑌᒃ ᐊᓂᑭᐧᐃᓐ ᐧᐊᐸᓄᓐᒃ ᓀᓐᑲᐱᐊᓄᓐᒃ ᐃᔥᑯᑌ ᑲᐅᓐᒋ ᓴᑲᐱᑫᓯᓐᒃ ᒋᑲᔥᑭᒋᑲᑌᒃ ᐧᐁᐧᐁᓂ 

ᒋᐊᓄᑭᒪᑲᒃ ᑫᐅᓐᒋ ᐧᐃᒋᐃᓐᐧᑕ ᑲᔑ ᓇᓐᑕᐧᐁᓐᑕᒧᒪᑲᒃ ᐅᒪᓇᑫ ᑭᐧᐁᑎᓄᓐᒃ ᓀᓐᑲᐱᐊᓄᓐᒃ ᐅᓐᑌᕆᔪ.  

ᐅᑕᐱᑕᒪᑫᒃ ᐅᑭ ᐅᓇᑐᓇᐧᐊ ᐃᐃᐧᐁ ᐅᔑᐱᐃᑲᓐ EB-2011-0140 ᒥᑯ ᒋᔑ ᒪᒋᒋᑲᑌᒃ ᐅᐅᐧᐁ 

ᐊᓄᑭᐧᐃᓐ. 

ᐅᐅᐧᐁ ᑲᑭᐅᓇᐸᓐᒋᑲᑌᒃ ᑕᐅᓇᒋᑲᑌ ᐃᐃᐧᐁ ᐱᐧᐊᐱᑯᔭᑉ ᑲᐅᓐᒋ ᐱᒥᔭᒪᑲᒃ ᐃᔥᑯᑌ ᒋᒪᒋᒋᑲᑌᒃ 

ᐃᐃᐧᐁ ᐊᓄᑭᐧᐃᓐ, ᑲᔦ ᑕᔥ ᑫᑭᐅᓐᒋ ᑭᐧᐁᓂᑲᓱᒡ ᑲᑭᐸᓇᒋᒋᑲᓂᐧᐊᒃ ᔓᓂᔭ, ᐃᐃᒪ ᐸᑫᐱᐃᑲᓇᓐ 70 

ᑲᔦ 80 ᑲᐧᐃᓐᒋᑫᒪᑲᒃ ᐅᓐᑌᕆᐅ ᐃᔥᑯᑌ ᑲᐊᐱᑕᒧᐧᐊᒡ ᐅᓇᑯᓂᑫᐧᐃᓐ 1998, S.O. 1998, c. 15, 

Sch. B. ᐸᓂᒪ ᑕᔥ ᑕᑭᔑᐅᓀᓐᑕᐧᑲᓐ ᑭᔥᐱᓐ ᐧᐊᐸᓄᓐᒃ ᓀᓐᑲᐱᐊᓄᓐᒃ ᐃᔥᑯᑌ ᑲᐅᓐᒋ ᓴᑲᐱᑫᓯᓐᒃ 

ᑌᐧᐯ ᑫᒪᒋᒋᑲᑌᐧᑫᓐ ᐅᐅᐧᐁ ᐊᓄᑭᐧᐃᓐ. 

ᐃᓂ ᑕᔥ ᑲᑭᓇ ᐱᐧᐊᐱᑯᔭᐱᓐ ᑲᐅᓐᒋ ᐱᒥᔭᒪᑲᒃ ᐃᔥᑯᑌ ᑲᐊᓂᑲᑕᒧᐧᐊᒡ ᑫᐅᔑᐱᐅᑎᓱᐧᐊᒡ 

ᐁᒪᒥᑎᓀᓐᑕᒧᐧᐊᒡ ᐅᐅᐧᐁ ᐃᔑᒋᑫᐧᐃᓐ ᒋᐧᐸ ᐧᐊᑌᐸᑲᐧᐃᑭᓯᔅ 21, 2011 ᑭᑎᑯᒻ ᒋᐸᑭᑎᓇᒪᓐ 

ᑭᑐᓇᒋᔑᐧᐃᓐ ᑫᔑᒋᑫᔭᐸᓐ ᐃᐃᐧᐁ ᐧᐊᐸᓄᓐᒃ ᓀᓐᑲᐱᐊᓄᓐᒃ ᐃᔥᑯᑌ ᑲᐅᓐᒋ ᓴᑲᐱᑫᓯᓐᒃ.  

. 

ᐊᓀ ᑫᔑᒋᑫᔭᓐ ᐧᐃᐧᐊᐸᓐᑕᒪᓂᓐ ᐅᔑᐯᐃᑲᓇᓐ ᐃᒪᓇᑫ ᑲᔑ ᐊᒋᑲᑌᑭᓐ ᑭᓇ ᐊᐧᐃᔭ ᑫᐃᔑ 

ᐧᐊᐸᓐᑕᓐᒃ 

ᐅᓄ ᐅᔑᐱᐃᑲᓇᓐ ᐃᒪᓇᑫ ᑲᔑ ᐊᑌᑭᓐ ᑭᓇ ᐊᐧᐃᔭ ᑫᔑᐧᐊᐸᓐᑕᑭᓐ ᐅᐅᐧᐁ ᐅᓐᒋ ᑲᐧᐃ ᐃᔑᒋᑲᓂᐧᐊᒃ 

ᐃᒪᓇᑫ ᐃᔑ ᐊᑌᐧᐊᓐ ᐅᑕᐱᑕᒪᑫᒃ ᐅᑎᐸᒋᒧᐧᐃᓂᐧᐊ ᑲᔑ ᐅᔑᐱᐃᑲᑌᑭᓐ ᒪᒪᑲᑕᐱᑯᒃ “Transmission 

Infrastructure: East-West Tie Line” ᑲᐃᔑ ᐅᔑᐱᐃᑲᑌᒃ, 

ᐅᔑᐱᐃᑲᑌᒃ: www.ontarioenergyboard.ca/EWTie.   ᐯᔑᐧᑲᓐ ᐅᓄ ᐅᔑᐱᐃᑲᓇᓐ ᑲᔦ ᐊᔭᐧᐊᓐ 

ᐃᒪᓇᑫ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ ᐧᐁᑎ ᑐᕈᓐᑐ, ᐅᓐᑌᕆᔪ. 

 

ᐅᔑᐱᐃᑲᓐ ᑲᒧᒋᐸᑭᑎᓂᑲᑌᒃ 

ᑲᐊᐱᑕᒪᑫᐧᐊᒡ ᒥᐱᑯ ᑫᐃᔑ ᒪᑕᓄᑲᑕᒧᐧᐊᒡ ᐅᑐᓇᑯᓂᑫᐧᐃᓂᐧᐊ ᐱᓴᓐ ᐃᑯ ᒋᐊᐸᒋᑐᐧᐊᒡ ᐅᔑᐱᐃᑲᓇᓐ 

ᑲᑭᐱᒧᒋ ᐸᑭᑎᓂᑲᑌᑭᓐ ᑭᔥᐱᓐ ᐁᑕ ᑯᑕᑭᔭᒃ ᐸᑲᓐ ᑲᐅᐧᑭᓄᐧᐊᒡ ᐧᐃᓐᑕᒪᐧᐊᐧᐊᒡ ᐅᑕᐱᑕᒪᑫᓐ 

ᐁᑭᒋᓀᑕᐧᑲᓂᒃ ᒋᑭᐃᔑᒋᑫᓯᐧᑲᐸᓐ ᐅᔑᐱᐃᑲᓇᓐ ᑲᑭᒧᒋᐱᒋᓂᔕᐃᑲᑌᑭᓐ ᒋᐅᒋ ᐅᓇᑯᓂᑲᓂᐧᐊᒃ. ᑭᔥᐱᓐ 

ᑫᑭᓐ ᐧᐃᑕᐧᑭᔭᓐ ᐅᐅᒪ ᑲᐧᐃᐃᔑᒋᑫᓇᓂᐧᐊᒃ, ᑲᔦ ᐧᐃᓇᑲᔥᑲᐧᐊᐧᑕ ᑲᐊᐱᑕᒪᑫᐧᐊᒡ ᐅᐅᐧᐁ ᑎᓄᐧᐃ 

ᐃᔑᒋᑫᐧᐃᓂ, ᑲᐸᑭᑎᓇᓐ ᑭᑐᔑᐱᐃᑲᓐ ᒋᐧᐃᓐᑕᒪᐧᐊᐧᑕ ᑲᐊᐱᑕᒪᑫᐧᐊᒡ ᐧᐁᑯᓀᓐ ᐁᐅᒋ ᑭᒋᓀᑕᐧᑲᒃ 

ᒋᑕᔑᓐᑕᒪᑎᓇᓂᐧᐊᒃ ᒋᐧᐸ ᒥᑭᓯᐧᐃᑭᓯᔅ 5, 2012. 

ᐊᓀ ᑫᔑᒋᑫᔭᓐ ᐧᐃ ᐧᐃᒋᐧᑕᔭᓐ 

ᑭᔥᐱᓐ ᐃᓀᓐᑕᒪᓐ ᒋᑕᐧᑭᔭᓐ ᐅᐅ ᑲᐧᐃ ᐃᔑᒋᑲᓂᐧᐊᒃ (ᑕᐱᔥᑯ ᐧᐃᐸᑭᑎᓇᒪᓂᓐ ᑲᐧᑫᑌᐧᐃᓇᓐ, 

ᐧᐃᒪᐧᐃᓀᔥᑲᒪᓐ), ᐱᓴᓂᑯ ᑲᐊᓐᑐᑕᒪᐧᐊᒃ ᑲᐊᐱᑕᒪᑫᐧᐊᒡ ᐅᒪᐧᐃᓀᔥᑲᒪᑫ ᒋᐃᓇᑭᒥᑯᔭᓐ, ᐧᐸᒪᔑ 

ᒥᑭᓯᐧᐃᑭᓯᔅ 5, 2012.  ᑭᔥᐱᓐ ᑕᔥ ᓇᓐᑕᐧᐁᓐᑕᒪᓐ ᒋᐧᐊᐸᓐᑕᒪᓐ ᐊᓀ ᑭᔑᒋᑫᔭᓐ ᐅᐅ ᑫᐃᓇᓐᑭᓱᔭᓐ 

ᐅᒪᓇᑫ ᑲᐅᓐᑎᓇᓇᓐ ᒪᒪᑲᑕᐱᑯᒃ www.ontarioenergyboard.ca/EWTie.htm. ᑲᑭᓇ ᑫᑯᓇᓐ ᐊᐊ 

ᐅᒪᐧᐃᓀᔥᑲᒪᑫ ᑲᐅᔑᐱᐊᒪᐧᐊᒡ ᐅᑕᐱᑕᒪᑫᓐ, ᑲᔦ ᐅᐧᐃᓱᐧᐃᓐ ᑲᔦ ᑫᔑ ᑲᓄᓂᓐᒡ, ᐃᐃᒪ ᑕᔑ 

ᐊᒋᑲᑌᐧᐊᓐ ᒪᒪᑲᑕᐱᑯᒃ ᑭᓇ ᐊᐧᐃᔭ ᑫᔑᐧᐊᐸᓐᑕᑭᓐ ᐅᐅᐧᐁ ᐅᓐᒋ ᑲᐧᐃ ᐃᔑᒋᑲᓂᐧᐊᒃ ᑫᒪ ᐃᒪᓇᑫ 

ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᐧᐊ. 

 

ᑭᔥᐱᓐ ᑕᔥ ᐊᔭᓯᔭᓐ ᒪᒪᑲᑕᐱᒃ ᑲᐅᓐᒋ ᒪᒋᓭᒃ, ᐅᐅᒪ ᐃᔑ ᑲᑭᑭᑐᓐ 1-888-632-2727 ᑲᐧᐃᓐᑕᒪᑯᒻ 

ᐧᐃᓐᑕᒪᑫᐧᐃᓇᓐ ᐅᐅ ᑲᐧᐃ ᐃᔑᒋᑲᓂᐧᐊᒃ ᑲᔦ ᐊᓀ ᑫᔑᒋᑫᔭᓐ ᑭᔥᐱᓐ ᐧᐃᑕᐧᑭᔭᓐ. 

 

ᑭᔥᐱᓐ ᐧᐃᐸᑭᑎᓇᒪᐧᐊᐧᑕ ᑲᐊᐱᑕᒪᑫᐧᐊᒡ ᑭᑎᓀᓐᑕᒧᐧᐃᓐ ᐅᐅᐧᐁ ᐅᓐᒋ ᑲᐧᐃ ᐃᔑᒋᑲᓂᐧᐊᒃ, ᑭᑎᑯᒻ 

ᑭᐅᔑᐱᐊᒪᐧᐊᐧᑕ ᐅᑕᐱᑕᒪᑫᒃ ᒋᐧᐸ ᓂᑭᑭᓯᔅ 2, 2012.  ᑲᑭᓇ ᐅᔑᐱᐃᑲᓇᓐ ᐃᒪᓇᑫ ᑕᔑ ᐊᒋᑲᑌᐧᐊᓐ 

ᒪᒪᑲᑕᐱᑯᒃ ᑭᓇ ᐊᐧᐃᔭ ᑫᔑᐧᐊᐸᓐᑕᑭᓐ ᐅᐅᐧᐁ ᐅᓐᒋ ᑲᐧᐃ ᐃᔑᒋᑲᓂᐧᐊᒃ ᑫᒪ ᐃᒪᓇᑫ ᐅᑕᐱᑕᒪᑫᒃ 

ᐅᑐᔑᐱᐃᑫᐧᐃᑲᒥᑯᐧᐊ. ᐧᐸᒪᔑ ᐊᒋᑲᑌᑭᓐ ᐅᔑᐱᐃᑲᓇᓐ ᐅᒪᓇᑫ ᑲᑭᓇ ᐊᐧᐃᔭ ᑫᔑ ᐧᐊᐸᓐᑕᓐᒃ, 

ᐅᑕᐱᑕᒪᑫᒃ ᐅᑲ ᐅᑕᐱᓇᓇᐧᐊ ᑎᐱᓇᐧᐁ ᐊᐧᐃᔭ ᐅᑎᐸᒋᒥᑯᐧᐃᓐ (ᒪᒋᑕᐧᐃᓐ ᑲᔑᓂᑲᑌᒃ 

ᒋᐅᑕᐱᓂᑲᑌᓯᓄᒃ) ᑫᔑ ᑲᓄᓂᑯᔭᓐ ᑲᑭ ᐅᔑᐱᐊᒪᓐ (ᑕᐱᔥᑯ ᑫᐃᔑᓂᔕᐃᑲᑌᒃ ᑭᑐᔑᐱᐊᒪᑯᐧᐃᓐ, ᐸᒃᔅ 

ᐊᓐᑭᑕᓱᓐ, ᑭᑕᑭᓐᑕᓱᓐ, ᑲᔦ ᒪᒪᑲᑕᐱᑯᒃ ᑫᔑ ᐅᔑᐱᐊᒪᐧᐃᓐᒡ ᐊᐊ ᑲᑭ ᐅᔑᐱᐃᑫᒡ). ᔕᑯᒡ ᑕᔥ, 

http://www.ontarioenergyboard.ca/EWTie.htm

ᐅᐧᐃᓱᐧᐃᓐ ᑲᔦ ᑲᑭ ᐃᔑᐱᐃᑫᒡ ᒥᐃᒪ ᑫᔑ ᐊᒋᑲᑌᑭᓐ ᒪᒪᑲᑕᐱᑯᒃ ᑭᓇ ᐊᐧᐃᔭ ᑫᔑᐧᐊᐸᓐᑕᑭᓐ ᐅᐅᐧᐁ 

ᐅᓐᒋ ᑲᐧᐃ ᐃᔑᒋᑲᓂᐧᐊᒃ. ᒥᐅᒪ ᑫᔑᓂᔕᐊᒪᓐ ᑭᑐᔑᐱᐃᑲᓐ: Board Secretary, Ontario Energy 

Board, 2300 Yonge St., Suite 2701, Toronto, Ontario, M4P 1E4 ᑫᒪ ᒪᒪᑲᑕᐱᑯᒃ ᑲᐅᓐᒋ 

ᐅᔑᐱᐊᒪᑎᓐᒃ: boardsec@ontarioenergyboard.ca.  ᐅᐅ ᐊᓐᑭᑕᓱᓐ ᑕᑯᐱᐊᓐ EB-2011-0140 

ᐃᔥᐱᒥᓐᒃ ᐃᒪᓇᑫᐃ ᐃᐃᒪ ᑭᑐᔑᐱᐃᑲᓂᓐᒃ. 

ᑭᒋᓀᓐᑕᐧᑲᓐ ᐅᐅᐧᐁ 

ᑭᔥᐱᓐ ᐧᐃᑕᐧᑭᓱᔭᓐ ᐅᐅᐧᐁ ᐧᐃᓐᑕᒪᑫᐧᐃᓐ ᑲᐃᑭᑐᒪᑲᒃ, ᒥᑯ ᑫᔑ ᒪᒋᑐᐧᐊᒡ ᐃᑭ ᑲᐊᐱᑕᒪᑫᐧᐊᒡ 

ᑭᔥᐱᓐ ᐃᐃᒪ ᐊᔭᓱᔭᓐ ᑲᔦ ᑕᔥ ᒋᐧᐃᓐᑕᒪᑯᓯᐧᐊᓐ ᓂᑲᓐ ᐧᐃᓐᑕᒪᑫᐧᐃᓇᓐ ᑫᐊᓂᔑᒋᑲᓂᐧᐊᒃ.  

ᑲᑭ ᐅᔑᐱᐃᑲᑌᒃ ᑭᔑᑲ ᐃᒪᓇᑫ ᑐᕋᓐᑐ ᑲᑕᐧᑲᑭᓱᒡ ᑭᓯᔅ 2, 2012 

ᐅᓐᑌᕆᔪ ᐊᑭᒃ ᐃᔥᑯᑌ ᑲᐅᓇᑯᓇᒧᐧᐊᒡ 

 
ᓂᑕᒻ ᑲᑭ ᐅᔑᐱᐅᑎᓱᐸᓐ 

 
ᑭᕋᔅᑎᓐ ᐧᐊᓓ 
ᐅᑕᐱᑕᒪᑫ ᐅᔑᐱᐃᑫᑕᒪᑫᔑᔥ 


